
Opinion i Këshillit të Mediave të Shkruara të Kosovës ndaj 
ankesës së Andin Lokajt kundër portalit Infokusi 
 
 
Këshilli i Mediave të Shkruara të Kosovës në mbledhjen e 
tij të mbajtur më 27 shkurt 2018, shqyrtoi ankesën e Andin 
Lokajt kundër portalit Infokusi lidhur me artikullin 
“Fisnik Ismaili zbulon kush e kishte rrahur Arbana 
Xharrën”, botuar më 30 janar 2018, dhe nxori këtë 

- Ankesa miratohet  
 
 
 
 
 



 
A R S Y E T I M I 

 
 
Në ankesë thuhet se titulli i artikullit shpërndan si fakt 
të vërtetë një shpifje të plasuar në rrjetin social 
Facebook. Në këtë postim, deputeti, Fisnik Ismaili është 
përballur me znj. Arbana Xharra. 
 
Përfaqësuesi i portalit Infokusi, në përgjigjen e tij tha 
se media Infokusi nuk ka vepruar me tendencë kundër Andin 
Lokajt, sepse nuk e ka përmenduar askund emrin e tij, ose 
as që lë të kuptohet se Andin Lokaj është bashkëshorti i 
Arbana Xharrës. Ai përsëriti se Andin Lokaj nuk është pjesë 
e tekstit. 
 
KMShK, pasi shqyrtoi artikullin, ankesën, dhe përgjigjen e 
portalit Infokusi, konstatoi se shkelje e Kodit 
konsiderohet titulli i artikullit, ku pa asnjë distancim, 
pa thonjëza apo ndonjë formë tjetër të theksimit se bëhet 
fjalë për një deklaratë të një personi e jo qëndrim të 
redaksisë, ka shkelur Kreun II (raportimi i së vërtetës). 
 
Ky është një titull paragjykues, andaj KMShK përsëriti 
qëndrimin e vet të njohur se mediat mbajnë përgjegjësi edhe 
në rastet e transmetimit të lajmeve, nëse nuk distancohen 
në ndonjë formë, me ndonjë pikëpytje, thonjëza ose forma të 
tjera.  
 
Gjatë votimit, gjashtë anëtarë votuan se në këtë rast është 
shkelur vetëm Kreu II (Raportimi i së vërtetës), ndërsa 10 
anëtarë votuan se është shkelur Kreu II, dhe Kreu IV (E 
drejta për t’u përgjigjur).  
 
Bazuar në atë që u tha më lartë, KMShK vendosi si në 
dispozitiv të këtij opinioni.  

